
新羅始祖赫居世王

辰韓之地。古有六村。一曰閼川楊山村。南今曇嚴寺。長曰謁平。初降于瓢嵒峰。

是為及梁部李氏祖（奴禮王九年置。名及梁部本朝太祖天福五年庚子。改名中興部。波替東山彼上東村屬焉）。二曰突山高墟村。長曰蘇伐都利。初降于兄山。

是為沙梁部（梁讀云道。或作涿。亦音道）鄭氏祖。今曰南山部。仇良伐麻等烏道北迴德等南村屬焉（稱今曰者。大祖所置也。下例知）。三曰茂山大樹村。長曰俱（一作仇）禮馬。初降于伊山（一作皆比山）是為漸梁（一作涿）部。又牟梁部孫氏之祖今云長福部。朴谷村等西村屬焉。四曰觜山珍支村（一作賓之又賓子又氺之）長曰智伯

